
 
 KATHY HOCHULگورنر   11/10/ 2023 فوری ریلیز کے لیے: 

 
 

نے نیو یارک اور پورٹو ریکو کے درمیان تعلقات مضبوط بنانے اور   PIERLUISIاور گورنر  HOCHULگورنر 
  مشترکہ اقتصادی ترجیحات کو آگے بڑھانے کے لیے نئی مشاورتی کونسل کا آغاز کر دیا

  
نیو یارک اسٹیٹ اور پورٹو ریکو اقتصادی مواقع مشاورتی کونسل نیو یارک اور پورٹو ریکو کی معیشتیں مضبوط  

  بنانے کے لئے پالیسیاں تلاش اور تجویز کرے گی، اور انہیں نافذ کرنے میں مدد دے گی
  

کونسل کی ترجیحات میں ملک کی اولین لائف سائنس ایکسچینج ہوگی جو جدید تحقیقی اور اختراع کو فروغ دے گی،  
کی   Smart Island Initiativeاور پورٹو ریکو کا  ConnectALL Broadband Officeنیویارک کے 

  باہمی شراکت داری، اور صحت کی نگہداشت والے پروگراموں کو مضبوط بنانے کی کوششیں شامل ہوں گی
   
  

نے آج ریاست نیو یارک اور پورٹو  Pedro Pierluisiاور اور پورٹو ریکو کے گورنر  Kathy Hochulگورنر 
کے تعینات کردہ  Pierluisiاور گورنر  Hochulریکو کی اکنامک اپرچونٹی ایڈوائزری کونسل کا آغاز کیا، جو گورنر 

انتظامی عہدیداروں کا ایک گروپ ہے اور نیویارک اور پورٹو ریکو کے درمیان تعلقات مضبوط بنانے اور مشترکہ  
اقتصادی ترجیحات کو آگے بڑھانے کے لیے کام کر رہا ہے۔ کونسل نیویارک اور پورٹو ریکو کی معیشتوں کو مضبوط  

  ے گی اور ان پر عمل درآمد میں مدد دے گی۔بنانے کے لیے پالیسیاں تلاش اور تجویز کر
  

نے ریاست نیو یارک اور پورٹو ریکو   Pierluisiاور گورنر  Hochulاس اعلان کے ایک جزو کے طور پر ، گورنر 
کے مابین اقتصادی ترقی کی تین نئی شراکت داریوں کا بھی انکشاف کیا جو کونسل کی پہلی ترجیحات کے طور پر کام 

کریں گی، لائف سائنسز کے بڑھتے ہوئے شعبے کی مدد و معاونت کریں گی، ڈیجیٹل تقسیم کو ختم کرنے والی 
، اور نیو یارک باسیوں اور پورٹو ریکن شہریوں کی زندگیاں بہتر بنانے کے لئے صحت کوششوں میں تعاون کریں گی

کی دیکھ بھال والے پروگراموں اور پالیسیوں پر باہم مل کر کام کریں گی۔ ہر شعبہ نیو یارک اور پورٹو ریکو کو 
اور وفاقی سرمایہ کاری سے فائدہ اٹھانے اور پورٹو ریکو اور نیویارک کے درمیان، جہاں پورٹو ریکو  ریاست، علاقہ

باشندوں کی سب سے بڑی آبادی ہے، اقتصادی اور سماجی تعلقات مضبوط کرنے  سے باہر رہنے والے پورٹو ریکن
  کے مواقع فراہم کرتا ہے۔

  
اور جزیرے پورٹو ریکو کے ساتھ نیویارک کی غیر متزلزل شراکت داری   Pierluisi"یہ نئی مشاورتی کونسل گورنر 

"ہیلم پر باصلاحیت سرکاری   نے کہا۔  Hochulگورنر میں ایک شاندار نئے باب کے آغاز کی نشاندہی کر رہی ہے،" 
ملازمین کے اس گروپ کے ساتھ ریاست نیو یارک اور پورٹو ریکو اکنامک اپرچونٹی ایڈوائزری کونسل ہمیں جدید اور  

ویں صدی کی معیشتوں کی تعمیر کے اپنے وعدوں کی رفتار دوگنی کرنے میں مدد ملے گی، جس کا آغاز ہمارے   21
ے کر، براڈ بینڈ تک رسائی میں حائل رکاوٹیں ختم کرکے، اور ہمارے صحت کی لائف سائنس کے شعبوں کو فروغ د

 نظام کو مضبوط بنا کر کیا جائے گا۔"  دیکھ بھال کے 
   

"پورٹو ریکو اور نیویارک کے درمیان مضبوط تعلقات بھی ہیں  نے کہا،  Pedro Pierluisiپورٹو ریکو کے گورنر 
اور انکے مقاصد بھی مشترکہ ہیں، اور یہی وجہ ہے کہ یہ شراکت داری ہمارے اہم شعبوں اور معیشتیں کو فروغ دے  

ریعے، اور کر ہم دونوں کی کمیونٹیز کو یقیناً بہت فائدہ پہنچائے گی۔ صحت اور تحقیقی اقدامات میں باہمی تعاون کے ذ
ٹیکنالوجی تک رسائی کو جمہوری بنانے میں ہمارے پائیدار اقتصادی ترقی حاصل کرنے والے عزائم کی جانب ایک  



کی مسلسل جاری حمایت کے لئے انکا شکریہ ادا کرتا ہوں اور اپنے اس مشترکہ   Hochulاور اہم قدم ہے۔ میں گورنر 
  کام کو مزید وسعت دینے کا منتظر ہوں۔"

   
ریاست نیویارک اور پورٹو ریکو اکنامک اپرچونٹی ایڈوائزری کونسل کی مشترکہ صدارت نیویارک کے سیکریٹری آف  

کریں گے اور اس میں   Omar J. Marreroاور پورٹو ریکو سیکریٹری آف اسٹیٹ  Robert J. Rodriguezاسٹیٹ 
نیویارک اور پورٹو ریکو دونوں کی ایسی حکومتی ایجنسیوں کے نمائندے شامل ہوں گے جو تجارت اور سیاحت، 

اقتصادی ترقی، ہنگامی ردعمل اور بحالی، ٹیکنالوجی، صحت کی دیکھ بھال، افرادی قوت کی ترقی، اور دیگر شعبوں  
ل سہ ماہی بنیادوں پر اجلاس منعقد کیا کرے گی اور دائرہ اختیار کے کے مضامین میں مہارت رکھتے ہیں۔ یہ کونس

  قع کی نشاندہی کرنے کے لیے دونوں گورنرز کو اپنی سفارشات پیش کرے گی۔مابین تعاون کے موا
  

"ریاستِ نیو یارک میں رہنے والے ایک ملین    نے کہا، Robert J. Rodriguezنیو یارک کے ریاستی سیکرٹری 
سے زیادہ پورٹو ریکن افراد کے ساتھ ہم ثقافت، سیاحت، خاندانی اور طاقت کا مشترکہ رشتہ رکھتے ہیں۔ اور یہ وہ 

رشتے ہیں جو ہمیں آپس میں منسلک رکھتے ہیں اور کبھی نہیں ٹوٹ سکتے، چنانچہ اقتصادی مواقع بڑھانا ہم دونوں 
ہمی طور پر فائدہ مند ہے۔ مجھے ایک ایسے اقدام کی قیادت کرنے پر فخر ہے جو مشترکہ اقتصادی اور کے لئے با 

کا مجھ پر اعتماد کرنے اور پورٹو ریکو کے  Hochulعوامی پالیسی کے اقدامات کو فروغ دے گا، اور میں گورنر 
  لیے ان کی غیر متزلزل وابستگی کے لیے شکریہ ادا کرتا ہوں۔"

  
"نیویارک کے شراکت داروں کے ساتھ مل کر کام   نے کہا، Omar Marreroپورٹو ریکو کے سکریٹری آف اسٹیٹ 

کرنا اپنی معیشت کو بڑھانے والی ہماری مسلسل کوششوں کو مزید تقویت بخشے گا۔ نیویارک اور پورٹو ریکو دونوں 
کے وہ چیلنج اور مواقع مشترک ہیں جن میں ہم ایک دوسرے کے ساتھ باہمی تعاون کر سکتے ہیں اور اپنی متعلقہ  

اپنے جزیرے میں اور نیویارک میں رہنے والے تمام پورٹو ریکن افراد   Pierluisiسکتے ہیں، اور گورنر قوتیں بڑھا 
  کے فائدے کے لیے اس شراکت داری کو فروغ دینے کے لیے پرُعزم ہیں۔"

   
Empire State Development ،کی صدر CEO  اور کمشنرHope Knight  ،ریاست نیو یارک  نے کہا"

لائف سائنس انڈسٹری کی جدتوں کا ایک مرکز ہے اور ہمارے پاس براڈ بینڈ کو ہر کسی کے لیے قابل رسائی بنانے  
آفس  ConnectALLبائیوٹیک ایکسلریٹر اور ہمارے  IndieBioکے لیے کام کرنے کا کافی تجربہ بھی موجود ہے۔ 

کے ساتھ نئی شراکتوں کے ذریعے کیے جانے والے یہ نئے اقدامات پورٹو ریکو اور نیویارک دونوں میں اقتصادی  
  ترقی کے راستے کو مزید وسعت دیں گے اور ہم آئندہ ملنے والی کامیابیوں کے بہت شوق سے منتظر ہیں۔"

  
"ہمارے لیے بہت اعزاز    نے کہا،  Lucy Crespoپورٹو ریکو سائنس، ٹیکنالوجی اور ریسرچ ٹرسٹ کی سی ای او 

کو پورٹو ریکو اور نیویارک میں   P. R. Science, Technology, and Research Trustکا باعث ہے کہ 
 Newپورٹو ریکو لائف سائنس ایکسچینج )-لائف سائنس انڈسٹری کی ترقی میں معاونت کے لیے اس اولین نیویارک

York-Puerto Rico Life Science Exchange  کے لیے پورٹو ریکو میں میزبان کے طور پر منتخب کیا گیا )
کے ساتھ یہ اتحاد، جو نیو یارک سٹی میں ایک بائیوٹیک سٹارٹ اپ   IndieBio NYکے  SOSVہے۔ نیو یارک اور 

ریسرچ اور انوویشن لائف سائنسز انٹرپرینیورشپ کو آگے بڑھانے کے لیے  ڈویلپمنٹ پروگرام ہے، ہمیں لائف سائنسز  
اپنے عزم کو مضبوط کرنے کی ااستعداد فراہم کرے گا۔یہ ہمیں جدت طرازی پر مبنی کاروباروں، سائنس، ٹیکنالوجی،  

سل آگے  تحقیق اور عوامی صحت کے ذریعے پورٹو ریکو کی معیشت اور اس کے شہریوں کی فلاح و بہبود کو مسل
بڑھانے کے لئے ضروری صلاحیتوں کو فروغ دینے والی سرمایہ کاری، سہولت کاری اور صلاحیتیں بڑھانے کے 

اپنے مشن کو جاری رکھنے کی استعداد دے گا جسکا مقصد پورٹو ریکو کو عالمی سطح پر تسلیم شدہ جدت طرازی کا  
  لیے بہت خوش اور پوری طرح تیار ہیں۔" مرکز بنانا ہے۔ ہمیں اس اہم اور پرُعزم منصوبے کے آغاز کے

   
  پورٹو ریکو لائف سائنس ایکسچینج -نیویارک
نے اعلان کیا کہ اس کونسل کے کام کے ایک جزو کے طور پر نیویارک اور   Pierluisiاور گورنر  Hochulگورنر 

پورٹو ریکو لائف سائنس ایکسچینج کا آغاز کریں گے تاکہ دونوں علاقوں میں لائف  -پورٹو ریکو پہلی بار نیویارک
کا   SOSVپورٹو ریکو لائف سائنس ایکسچینج کی میزبانی -سائنس انڈسٹری کی ترقی میں مدد ملے۔ نیویارک

IndieBio NY   کرے گا، جو نیویارک شہر میں ایک بائیوٹیک سٹارٹ اپ ڈویلپمنٹ پروگرام ہے، اور نیویارک اور



یہ اقدام   پورٹو ریکو کو لائف سائنسز کی تحقیق اور اختراع کو آگے بڑھانے کے عزم میں باہم منسلک کرے گا۔
PRBio Tech Hub  کے حالیہ عمل میں مزید اضافہ کر رہا ہے جوPuerto Rico Science, Technology, 

and Research Trust نئے تعینات کردہ وفاقی ٹیک مراکز میں سے ایک ہے جنکا  31کا ایک جزو ہے، اور ان
کے حصے کے   CHIPS and Science Actنے گزشتہ ہفتے  Raimondoاور سیکرٹری  Bidenاعلان صدر  

  طور پر کیا تھا۔
   

لائف سائنس کا شعبہ بائیو ٹیکنالوجی، فارماسیوٹیکل، بائیو میڈیکل ٹیکنالوجیز، لائف سسٹم ٹیکنالوجیز کے شعبوں پر 
محیط ہے اور اس میں ایسی تنظیمیں اور ادارے شامل ہیں جو اپنے کام کا بڑا حصہ تحقیق، ترقی، ٹیکنالوجی کی منتقلی  

کرتے ہیں۔ ریاست نیو یارک نے انقلابی تبدیلیاں لانے والا اپنا   اور کمرشلائزیشن کے مختلف مراحل کے لیے وقف
( جاری رکھا ہوا ہے جو نیویارک میں عالمی سطح کے لائف Life Science Initiativeلائف سائنس انیشی ایٹو )

کی  سائنس ریسرچ کلسٹر کی ترقی کو فروغ دینے کے ساتھ ساتھ اس تحقیق کو تجارتی بنانے اور معیشت کو بڑھانے 
  ریاست کی صلاحیت کو بڑھانے کے لیے ڈیزائن کیا گیا ہے۔

  
”( ہونے کی Medicine Cabinet of the USAاس طرح، پورٹو ریکو نے بھی "امریکہ کی میڈیسن کیبنٹ" )“

شہرت حاصل کرتے ہوئے بایو سائنسز کے ایک ممتاز مرکز کے طور پر خود کو قائم کیا ہے اور بایو سائنسز 
مینوفیکچرنگ ہب کے طور پر قوم کی رہنمائی کی ہے۔ بھرپور تاریخ اور صنعتی مہارت کے ساتھ، یہ جزیرہ جدت  

  اور ترقی کی بنیادیں فراہم کرتا ہے۔
   

  پورٹو ریکو براڈبینڈ پارٹنرشپ -نیویارک
براڈ بینڈ اقدام کی  ConnectALLنے اعلان کیا کہ کونسل نیو یارک کے  Pierluisiاور گورنر  Hochulگورنر 

 Puerto Ricoمہارت اور استعداد سے فائدہ اٹھاتے ہوئے اور پرُ عزم پورٹو ریکو اسمارٹ آئی لینڈ انیشی ایٹو )
Smart Island Initiative کو آگے بڑھا کر ایک نئے تعاون کی حمایت و معاونت میں مدد ملے گی۔ )

ConnectALL  اورSmart Island Initiative   ایسے بہترین طریقوں کا تبادلہ کرے گا جن میں تصورات اور
طریقہ کار کا تبادلہ اور پورٹو ریکو کے براڈ بینڈ پروگرام اور ریاست نیو یارک کے شراکت داروں اور ڈیجیٹل ایکویٹی  

  کے اسٹیک ہولڈرز کے مابین رابطوں کو آسان بنانا شامل ہے۔
  

سال کی مدت کے دوران پورے جزیرے میں تیز رفتار انٹرنیٹ  5میں   Smart Island Initiativeپورٹو ریکو کے 
ملین سے زیادہ مختص کرنے کے ساتھ، پورٹو ریکو   900$کی ڈپلائمینٹ شامل ہے۔ ریاستی اور وفاقی فنڈز میں سے 

  کی توجہ اس اقدام کے چار اہم ستونوں پر مرکوز ہے: کنیکٹوٹی، معیار، رسائی اور علم۔
    

  صحت کی نگہداشت کو مضبوط بنانا
نے ریاست نیو یارک اور پورٹو ریکو کے محکمہ صحت کے ذریعے صحت  Pierluisiاور گورنر  Hochulگورنر 

کی دیکھ بھال کو مضبوط بنانے والے اقدامات کا بھی اعلان کیا جسکے لئے کونسل بھی تعاون کرے گی اور نیویارک 
  کرے گی۔اور پورٹو ریکو کے شہریوں کی زندگیاں بہتر بنانے کے لیے پروگراموں اور پالیسیوں میں مدد و معاونت 

  
###  

